
KAKARETSO

MaikemisSetSo a nyakisiSo ye ke go utolla
bohlokwa bja go SomiSa dinonwane bjalo
ka ditSweletSwa tSa kabothuto kgodiSong ya
mabokgoni a ngwagakgolo wa 21 go
barutwana ba thuto ya Sepedi. NyakisiSo e
latetSe mokgwanyakiSiSo wa boleng ka go
Somisa mokgwakgoboketSo wa phetleko ya
dingwalwa go fa tlhaloSo ya dinonwane
tSeo di amanago le kgodiSo ya mabokgoni a
ngwagakgolo wa 21, e lego; go boledisana,
go Soma mmogo, go hlama, go ikgopolela
le go ikahlolela, bjalo ka ge a tSwelela go
(Vivekanandan, 2023). NyakiSiSo ye e
latetSe setlwaedi sa Kgokagano ka Mohlobo
seo se utollotSwego ke Hymes (1962),
gammogo le Mokgwakabo wa TShomiSo ya
SetSweletswa go ya ka tlhahlo ya
Setatamente sa Pholisi sa Lenaneothuto le

CITATION

Kelo (Department of Basic Education,
2011). Dikutollo tSa nyakisiSo di laeditse
gore dinonwane di kgathile tema ya
bohlokwa thutong le kgodiSong ya bana
mohlobong wa Bapedi go tloga mathomong
ga go ba gona ga mohlobo, le go fihla ga
bjale. NyakisiSo ye e bolela gore dinonwane
di swanetSe go ba karolo ya ditSweletSwa
tS8a go SomiSwa dikolong ka ge di na le
tlhago ya go ruta le go hlabolla menagano
ya setShaba. Di rwele le setSo le ditlwaelo
tSa bana bao thuto e lebiSitSwego go bona,
ka go realo ge di SomiSwa bjalo ka
ditSweletsSwa di tla maatlafatSa barutwana
go mabokgoni a go ithuta a ngwagakgolo
wa 21.

The significance of Sepedi folktales
in teaching 21st century skills

ABSTRACT

The aim of the study is to highlight the importance of folktales in the teaching of
21st century skills in Sepedi language classrooms. The learning skills to be
discussed are communication, creativity, collaboration and critical thinking. The
study followed a qualitative approach and the data collection method used was
document analysis. The theory adopted for the study is ethnography of
communication (EOC; Hymes, 1962), supported with a text-based approach for
language teaching as stated in the Curriculum and Assessment Policy Statement
(Department of Basic Eduction, 2011). The findings of the study revealed that
folktales have been around for all of human existence and have played an
important role in educating indigenous communities to navigate life. The study
recommends that folktales should be part of formal education and be given high
recognition like other genres being taught in schools. It should also be formally
assessed. The study will benefit both teachers and learners. Learners will be able
to relate to the texts, making learning easier for them.

Keywords: oral literature, folktales, 21% century skills, education, Sepedi

1. Matseno

Naga ya Aforika-Borwa e ingwadiSitSe go ba lenancong la tlhabollo ya moruo wa lefase
ka go ba karolo ya sehlopha sa United Nations Sustainable Development Goals (SDG)
Declaration le National Development Plan 2030 (NDP 2012). Tlhabollo ya thuto ke
wona moreromogolo wa mekgatlo ye. Go tSwa go Kereluik et al., (2013), mekgatlo ye
¢ re barutwana ba swanetSe go rutwa mabokgoni a ngwagakgolo wa 21 gore ba gate ka
mosito o tee le dinaga tSe di hlabologago, go leka go godiSa moruo wa naga. Ka ngwaga
wa 2016, mekgatlo ye bjalo ka National Education Collaboration Trust (NECT),
FirstRand Empowerment Foundation (FREF), Global Education Leaders’ Partnership
(GLP) le ye mengwe, e ile ya reriSana le go kwana gore naga ya Aforika-Borwa e
swanetSe go fetola maemo a yona a thuto. Polelong ya bona ba kwane go re ka go ruta
mabokgoni a ngwagakgolo wa 21 dikolong, Aforika-Borwa e tla ba maemong a
makaone ge e bapetSwa le dinaga tSe dingwe tSa lefase, ka ge boitlhamelo bo tla ata
nageng le maemo a naga a kaonafala go ya pele (Van der Elst, 2016). Go bohlokwa
gore dikolo di rute mabokgoni a maleba ao a tla godiSago setsShaba le lefapha la moSomo
(Gamede & Uleanya, 2017).

Pele ga ge MaAforika Borwa a ka itemogela kgatelelo ya bokoloneale, bathobaso ba be
ba phela ka go latela ditSo le ditumelo tSa bona. Le ge go be go se na dikolo, thuto e be
e le gare e kgatlampana mo setShabeng. Tlhokego ya dikolo tSa semmusSo ga se taetSo
ya gore batho ba be ba sa rutege le gona ba se bohlale. Thuto ka mokgwa wa setSo e be
e abja ka tsela ya bomolomo, e amogelwa ka tsebe gomme ya dula kgopolong ya
motheeletsi.

SetSo le ditumelo tSa setho di na le thuto yeo e lekanago maemo le dinyakwa tSa kgodiSo
le maitshwaro a motho setShabeng. Yoedo le Mustofa (2022) ba hlaloSa gore
dikanegelotshaba le ge e le didiriSwa tSa setSo, di ka ba ditSweletSwa tSe dikaone tSa go
ruta thuto ya leleme dikolong. Di Somi$a polelo ya bobebe ya go ruta ka tshwanelo le
go thabisa babadi le babogedi. Go gatelela bohlokwa bja dikanegelotShaba sekolong, ge
ba bolela Blyznyuk le Nafalska (2017) ba re tShomiSo ya dikanegelotShaba thutong e
thuSa barutwana go fihlelela maemo a makaone a thuto ka lebaka la gore bokgabo le
setSo ka phaposing di hlohleletSsa moya wa boitshepho go barutwana. Barutabana ba
ithuta mekgwaruta ye mekaone ya go kgona go akaretSa barutwana ka dipharologantSho
tSa bona tSa maemo a kwesiSo. Batswadi le bona ba kgona go kgatha tema thutong ya
bana ba bona ka ge ba rutwa ka ditSweletSwa tSeo ba di tsebago le go di kwesisa.

Go mehuta ya dikanegelotShaba, nyakiSiSo ye e lebiSitSe Sedi ya yona go dinonwane
bjalo ka ditSweletSwa tSeo di ka SomiSwago thutong ya Sepedi go ruta mabokgoni a go
ithuta a ngwagakgolo wa 21. Dinonwane di hlaloS§wa go ba mohuta wa dikanegelo tSa
go fetiSwa go tSwa molokong wo mongwe go ya go wo mongwe ka mokgwa wa
molomo go feta go ngwalwa (Saad, 2019). Lebaka ke gore ka polelo ya tSona yeo e
nonnego ka dika, diema le dikapolelo le go hlohleletSsa tShomiSo ya monagano,
dinonwane di tla ba ditSweletSwa tSe dikaone kabong ya thuto ya mabokgoni a go ithuta
a ngwagakgolo wa 21. Di tla hlohleletSa barutwana go Somisa polelo yeo e hlapilego ya
go godisa setSo sa bona (Maruma & Molotja, 2018).

2. Lebakakgolo la nyakiSiSo

Lebakakgolo la nyakisiSo ke karolo ya nyakiSiSo ya mabapi le mabaka a go tsenelela
goba motheo wa tlhaloSo wo o thekgago tiro goba tumelo ye e itSego (Hornby et al.,
2010). NyakisiSo ye e hlohleleditSwe ke go lemoga gore barutabana ba thuto ya Sepedi
ga ba somiSe dinonwane bjalo ka ditSweletS§wa phaposing, kudu ge go lebeletSwe
kgodiSo ya mabokgoni a ngwagakgolo wa 21. Ukpokodu (2016) o re thuto ya semmuso
e swanetSe go ela tlhoko tsebo le maitemogelo ao barutwana ba tlago le wona phaposing
gore ba kgone go bopa polelo go tSwa go ona. Go bohlokwa gore barutwana ba fiwe
ditSweletSwa tSeo ba kgonago go itswalanya le diteng tSa tSona go maatlafatSa kwesiSo

ya bona (Okeke, 2016). Setatamente sa Pholisi sa Lenaneothuto le Kelo (SEPHOLEKE)
se laetSa gore dinonwane ke karolo ya lenaneothuto, ka go realo di swanetSe go fiwa
Sedi bjalo ka ditsweletswa (Department of Basic Education, 2011).

MokgwanyakiSiSo wa boleng o latetSwe, e lego mokgwa wo o hlohleletSago tShomiSo
ya mantSu go feta dipalopalo. Ka go realo tshedimoSo e utolotSwe ka tShomiSo ya
methopongwalwa ya mabapi le dinonwane le mabokgoni a ngwagakgolo wa 21.

Go tla tSweletSwa mehlala ya dinonwane go tiiSeletSa tlhaloSo ka ga mohola wa tSona
go mabokgoni a ngwagakgolo wa 21. NyakiSiSo ye e tla hlohleletSa barutabana go
SomiSa dinonwane bjalo ka ditSweletSwa tSa thuto ge ba le diphapoSing. NyakisiSo e tla
hlohleletsa kweSiSo ya barutwana ka ge ba tla be ba rutwa ka tShomiSo ya
dikanegelwana tSeo ba kgonago go ikamanya le diteng tSa tSona.

3. Tema yeo e kgathilwego

Karolong ye ya nyakiSiSo go etetSwe mohlwaela wa dipuku le dingwalonyakiSiSo tSa
mabapi le go ruta polelo, go lebelet§we bothata bja nyakisiso (Hart, 2018). Sedi e
lebisitSwe go bohlokwa bja dinonwane kagong ya mabokgoni a ngwagakgolo wa 21.

Tlhaloso le dipharologantsho tSa dinonwane

Makopo (1993) go puku ya Moepathutse o hlalosa dinonwane go ba seipone sa
setShaba, maatla a sona, bofokodi bja sona, maikutlo le dikgopolo tSa sona. Go ya ka
Kgobe (1998) ka go Makgolo o Mpoditse, dinonwane ga se ditaba tSa malahlakgati, di
hlolegile le motho ebile di hwetSwa ditShabeng ka moka tSa lefase.

Makgamatha (1987), o laeditSe dipharologantsho tSa dinonwane a lebeletSe tlhaloSo,
sebopego ditumelo le mafapha go ya ka ditlwaedi tSa go utollwa ke dikgapampshikela
tSe bjalo ka Levi-Strauss (1955), le Propp (1968). Go ya ka sebopego sa nonwane,
Makgamatha (1987) o arotSe nonwane ka dikarolo tSe tharo, ¢ lego; matseno, mmele le
mafetSo, gape a bolela ka ga bothakga bjo bo tlago le peakanyo ye botse ya magato a
diteng tSa nonwane . Pukung ya gagwe ya Dipheko tSa bagologolo Serudu (1990) o file
mehuta ye mene ya dinonwane, dipharologantsho, mehola le mehlala ya dinonwane,
fao a laeditSego magato a thulaganyo ka go SomiSa ditlhohleletsi tSa thulaganyo
(dimothifemi); mola Mampuru le ba bangwe (1994) ka go Naledi yela, ba tSweleditse
mehuta le dipharologantSho tSa dinonwane. Go puku ya Mo isong ya bokhukhu,
Mojalefa le Maduane (1993) ba file mehuta ye mene ya dinonwane, e lego;
kgogamasSego, pheteletSannete, tsholo le kakanyotlhaloSo, gomme ba fa ditlhaloSo tSa
gona. Maledu (2010) go ‘SebeSong sa Makgolo’ o laeditSe mehlala ya dinonwane eupsa

ga go tlhaloSo goba tshekaseko yeo e filwego. Go puku ya Todi ya Batlogolo, Makgopa
(2014) o file mehuta ya dinonwane gammogo le tlhophollo ya tSona. Ratau (1990) ka
go Ngwaga wa Mpo le TShikidi o hlophile dinonwane ka ditsela tSe nne, e lego
dinonwane ka ga tlhago, dilo tSe di swanago, ka ga batho, le ka ga diphoofolo.

Dinonwane bjalo ka ditsweletswa tsa kabothuto

Mokgwa wa go ruta ka go SomiSa setSweletSwa o mabapi le gore morutabana le
barutwana ba ikamanye le setSweletSa nakong ya kabothuto. Ke mokgwa wo o
hlohleletSago bokgathatema bja barutwana phapoSing ka ge ba kgona go itShomela ka
bobona go utolla le go hlatholla matengthuto ba le gare ba SomiS$ana le morutabana.
Mokgwa wa tShomiSo ya setSweletSwa o hlaoSa gore morutabana o swanetSe go kgona
go kgetha setSweletSwa sa maleba go ya ka bogolo, botala, maemo le kgahlego ya
barutwana ba gagwe (DBE 2014).

Nyaki$iSo ya Imali (2014) e laetSa tSeo di latelago ka ga bohlokwa bja dinonwane
thutong:

o Ke dika tSa thuto tSa go lokiSetSa barutwana gore ba kgone go fihlelela
mabokgoni a ngwagakgolo wa 21.

e Di kgatha tema ya bohlokwa maemong a thuto, di ruta barutwana maitshwaro
a mabotse gore ba laolege, ba Some ka maatla bophelong.

e Ke dithuSathuto tSa makgonthe tSeo di swanetSego go SomiSwa le maemong a
thuto ya semmuso, e lego a sekolong.

Go tlaleletsa seo, Oli (2016) o re dinonwane ge di diriSwa bjalo ka ditSweletSwa
phaposing e ba motheo wo mobotse wa go ruta bana polelo. Ge a hlaloSa Hamral (2017)
o re dinonwane ga di thuSe barutwana ka setSo le tshegiSo fela, di ba godiSa menagano
le go mabokgoni a thuto.

Meholakakaretso ya dinonwane

Phala (1992) ka go Matseketseke le Makopo (2003) ka go Moepathutse, bobedi ba file
mehuta, dipharologant$ho le mehlala ya dinonwane. Ge a hlaloSa Makopo (2003), o re
dinonwane di kgona go ruta motho ka ga dika tSa bophelo, ditlwaelo, ditumelo le
dikgopolo tseo e lego motheo wa selo seo. Yoedo le Mustofa (2022) ba re dinonwane
di ruta batho go phediSana le tlhago le gore barutwana ba tsebe tikologo ya gabo bona.
Go ya ka Mojapelo (2023), dikanegelo di bohlokwa ka ge e le matseno thutong ya
bomolomo le go utollela barutwana tlotlontsu.

4. MokgwanyakisiSo le Peakanyonyakisiso

Nyaki$iSo ye e latetSe mokgwanyakisiSo wa boleng mola peakanyonyakisisSo e bile ya
mokgwatlhaloSo (explanatory method). Setlwaedi sa Kgokagano ka Mohlobomong
(ethnography of communication) sa go utollwa ke Hymes (1962), se bolela ka tsela yeo
batho ba mohlobo o tee ba bolediSanago ka gona mabakeng a go fapana, le gona ka
ditsela tSa go fapana tSeo go tSona go akaretSwago le tShomiSo ya dinonwane.
Dinonwane di rewa malapeng ka leano la go ruta bana ka ga dika tSa bophelo. Ka go
realo go ba bohlokwa gore barutwana ge ba le dikolong ba tSwele pele go rutwa ka
tShomiso ya dilo tSeo ba di kwesiSago gabotse, gore ba rutege gabonolo mola ka go le
lengwe ba tla be ba swaragane le setSo sa bona. NyakiSiSo e ithekgile godimo ga
tlhaloSo, tlhathollo le papetSo ya dintlha tSeo di kgobokeditSwego go aga diteng tSa
nyakiSiSo ye. MokgwakgoboketSo wa tshedimoSo wo o latetSwego e bile wa
tshekatsheko ya methopongwalwa (document analysis).

Mokgwaruta wa TShomiSo ya SetSweletSwa (text-based approach), ke mokgwa wo o
hlohleletswago go tswa go SEPHOLEKE (Department of Basic Education, 2011) wo o
tletSego ka katlego ge o diriSwa maemong a phaposi. Ke wona o hlohleletSago tShomiSo
ya dinonwane phapoSing go ruta mabokgoni a go ithuta a ngwagakgolo wa 21. Mokgwa
wa go ruta le go ithuta ka go SomiSa setSweletSwa o fa mahlahla ebile o hlohleletSa
botSeakarolo go barutwana.

Go bohlokwa gore dinonwane di SomiSwe bjalo ka ditSweletSwa tSa kabothuto gore
barutwana ba kgone go kwesisa thuto ka ge ba gotSe ba di fahlogelwa. Seo se tla thusa
gore thuto ya bona e lokologe, mola kwesiSo ya bona e tla ba ya lebelwana. Sa bohlokwa
le go feta ke gore ka tShomiSo ya setSweletSwa go akaretSwa le nonwane, mabokgoni
ka moka a thuto ya polelo a kgona go akaretSwa ka gare ga thutwana ye tee (Maruma
& Molotja, 2018).

5. TIhaloSo ya mabokgoni a ngwagakgolo wa 21

Kamano ya dinonwane le mabokgoni a ngwagakgolo wa 21

Karolong ye ya nyakisiSo go hlaloSwa le go hlathollwa ka ga bohlokwa bja dinonwane
thutong ya Sepedi kgodiSong ya mabokgoni a ngwagakgolo wa 21. Sedi e lebisitswe go
mehola ye Supa yeo e tSweletSego nakong ya tshekatsheko ya tshedimoSo. Go
ahlaahlilwe dinonwane tSe lesome tSa go thekga kgodiSo le maatlafatSo ya mabokgoni
a go fapana a ngwagakgolo wa 21.

Journal for Language Teaching | ljenali Yekufundzisa Lulwimi | Tydskrif vir Taalonderrig

elSSN: 2958-9320

https://www.journals.ac.zaljlt


https://www.journals.ac.za/jlt

Maledu 7 of 18

Tlhaloso ya mabokgoni a ngwagakgolo wa 21

Mabokgoni a ngwagakgolo wa 21 a arotSwe ka dikarolokgolo tSe tharo go ya ka
(Partnership for 21st Century Learning (2019), e lego:

e Mabokgoni a tsa maphelo le mesomo — ke mabokgoni ao go ona batho ba
swanetSego go fahlogela maemo a tSa maphelo. Ba be le kwesiSo le tsebo ka
ga hlokomelo ya mmele le malwetsi a go fapana. Go lebeletSwe gore batho ba
kgone go itlhokomela le go itShireletSa go malwetsi a go fetela, le go tSea
sephetho ka maphelo a bona.

e Mabokgoni a go ithuta — ke mabokgoni ao a kgonago go farologantSha
baithuti bao ba alogago dithutong ba ikemiSeditSe le go lokela lefase la
mosSomo, go bao ba sego ba itokiSa gabotse. Bao ba lokilego ba bonwa ka go
ba le mabokgoni a go reriSana le go tsenela dingangiSano maemong a godimo
a setShaba, ba na le tShomiSano, boikgopolelo le boikarabelo, gammogo le
boitlhamelo.

e Mabokgoni a dikgokagano — ke mabokgoni a go Soma ka didiriSwa t$a
dikgokagano, media le tSa thekenolotsi.

Nyakisiso ye e lebagane le mabokgoni a ngwagakgolo wa 21 a go ithuta, e lego;
polediSano, tShomiSano, boikgopolelo le boikarabelo, gammogo le boitlhamelo. Go tla
tlaleletSwa ka mabokgoni a mangwe a mararo ao a utolotSwego nakong ya tshekaseko
ya tshedimoSo. Go tlo laetSwa ka tsela yeo dinonwane di ka thuSago barutabana le
barutwana go nolofatSa thuto le phihlelelo ya mabokgoni a ngwagakgolo wa 21. Go
kgethilwe dinonwane tSe lesome tSeo di thekgilego tshekaseko le dikahlaahlo tSa
nyakisiso.

6. Tshekatsheko le kahlaahlo tSa nyakisiSo

Dinonwane di ruta mabokgoni a polelo

Mabokgoni a polelo a mabapi le go Somisa kgopolo le go tla ka dikakanyo tSa maleba
ka mokgwa wa go bolela goba go ngwala mabakeng a go fapana (Van der Elst, 2016).
Morutwana ge a fihleletSe mabokgoni a polelo go ba bonolo go yena gore a kgone go
bala, go theeletSa, go hlatholla, go bolela, go ngwala, go tsenela dingangiSano le go
fihlelela mohlwaela wa ditsela tSa go fapana tSa dikgokagano (Leming, 2019). Go
Somisa dinonwane bjalo ka ditSweletSwa tSa thuto ya polelo go hlohleletSa barutwana
gore ba be le lerato la go Somisa polelo ya maleba ya go hlweka le go nona ka dika tsa
polelo. Barutwana ba tla kgona go kwesiSa seo ba rutwago ka ga sona (Maruma &
Molotja, 2018). Dinonwane di ruta batho kwelobohloko, kgotlelelano gammogo le go

ba utollela ditaba tSa mafase a mangwe. Go Somisa ditSweletSwa tSe bjalo ka dinonwane
go godiSa mabokgoni a go hlatholla ao a godiSago motho go mahlakorentsi a polelo, le
go fa motho monagano wo o bulegilego (Oli, 2016).

Sebopego sa kanego ya nonwane ka bosona se fa thuto ya mabokgoni a polelo.
Nonwane e na le karolwana ya ‘boipiletSo goba kgoeletSo’ yeo Makopo (1993) a
laetSago gore e fapana go ya ka dilete. Go ka thwe ‘nonwanenonwane!’, ‘kgalekgale
bogologolong!” goba ‘nkanonkano!’, gona fao moanegi o nyaka go goga Sedi ya batho
gore ba mo theeletSe. Ge baamogedi ba mo file tsebe, moanegi o kgona fetiSetSa
molaetSa go bona. Ka lehlakoreng le lengwe go na le karolwana ya karabo ya ‘keleketla’
yeo e dirwago ke motheeletsi kgafetSakgafetSa go laetSa gore o file moanegi tsebe.
Moanegi ge a fihlile mafelelong a ka re ‘pho sa mosela’ seripa!, ‘seseuwe sa mosela’
nkwatana!’ goba ‘fedifedi!’, tSeo le tSona di fapanego go ya ka dilete. Karolo ye ya
nonwane e ruta ngwana go hlwaya tsebe ge batho ba bolela gore a kgone go kwesisa
seo se bolelwago le gona go ithuta go Sielana le ba bangwe kabong ya polelo.

Ge a hlalosa mabokgoni a polelo Hugo (2016), o re go theeletSa go mabapi le bokgoni
bja go amogela tshedimoso go tSwa go seboledi, mola go bolela go le mabapi le go
fetiSetSa molaetSa go motho yo mongwe yo e bago motheeletSi. MantSu ke motheo wa
polelo, ka go realo go hloka mants$u go ba boima gore morutwana goba moithuti a kgone
go fihlelela thuto ya maemo a godimo (Seligmann, 2012). Bana ge ba rutwa dinonwane
gae ba ya dikolong ba na le tlotlontSu yeo e thekgwago ke mabokgoni a go theeletsa le
go bolela ao ba a fihleletSego go tSwa go bagolo ba bona nakong ya go rea dinonwane.
Ba ya sekolong ba tseba gore polelong mmoledi le motheeletsi ba fana sebaka gore ba
fihlelelwe ke molaetSa wa sererwa. Ka go realo dinonwane di bohlokwa go ruta
barutwana mabokgoni a polelo. Setsopolwana se se¢ latelago se laetS8a sebopego sa
tSweletSo ya nonwane go lebeletSwe nonwane ya ‘Mpho ya badimo: Makopo (1993).

Nonwane! (BoipiletSo goba kgoeletSo ya go tla ka moanegi).

Keleketla! (Karabo ya motheeletSi go ralala le nonwane ka
moka).

Kgalekgale go kile gwa ba le taba ya semaka.
Keleketla!

Mosadi o kile a belega ngwana a nnoSi wa mo$emane.
Keleketla!

Seseuwe sa mosela’ seripa! (Go bolela moanegi ge a fetSa
nonwane).

Dinonwane di aga mabokgoni a tShomisano

Mabokgoni a tShomiSano ke mohuta wa mabokgoni wo o kgonago go laetSa bokgoni
bjo bo tseneletSego bja go SomiSana le batho ka tthompho le katlego. Ka mohuta wo wa
mabokgoni, barutwana ba tla itlwaetSa go beakanya dinepo tSa bona ge ba Soma le ba
bangwe, go abelana meSomo, go aba nako le didiriswa, go tSea diphetho ka dihlopha,
go tsenela ditheriSano le go ahlola dikgakgano dihlopheng, gammogo le go aga dihlopha
(Pockrial et al, 2020).

Dinonwane di kgona go thusa batho gore ba kwesiSe maemo a bophelo, ditumelo, melao
le dikgopolo tSa batho bao ba phelago le bona (Hamral, 2017).

Mohlala wa 1: Go nonwane ya ‘Naga e aparctSwe ke komelelo’ (Maledu, 2006),
diphoofolo di ile tSa kwana gore di tla epa sediba ka ge di be di hlasetSwe ke komelelo.
Mmutla ka mahlale, go tSwafa le go hloka tShomiSano, wa bolela ge o na le leeto la lapa
la go ya kgojana. Mmmutla o be o na le leano la go iphihla thabeng gore diphoofolo di
Some di fetSe gomme wona o tle ka go nwa meetse. Leano la Mmutla le ile la lemogwa
ka pela gomme diphoofolo tSa kwana gore phoofolo yeo e sego ya epa e se ke ya nwa
meetse a sediba seo. Mmutla o rile go bona gore diphoofolo di feditSe go epa sediba,
wa fologa thaba o thabile ebile o reta baSomi bao. Diphoofolo di be di o SeditSe ka
tthokomelo ye kgolo gore o se ke wa ba wa leka go nwa meetse sedibeng seo.

Tabakgolo go nonwane ye ke gore sedikwa ga se na maatla, ke ka fao diphoofolo ka
kwano ya tSona di kgonnego go epa sediba gomme tSa ba le meetse go fedisa lenyora.
Nonwane ye e bolela ka bohlokwa bja go kwana le go SomiSana mmogo le batho ba
bangwe, e le tactSo ya gore letSema ka nako ye ntsi le tswala katlego.

Mohlala wa 2: Mmala wa phiri: Makopo (1993). Diphoofolo ka moka di be di swana
ka mmala. Ka letsatsi le lengwe kgosi tau a bitSa kgothakgothe gore diphoofolo di tlo
tSea matlalo a mebala ya go fapana ka mosate. Diphoofolo tSeo di bego di hlompha
kgosi di ile tSa tsogela mosSate e sa le mesong gomme gwa ba leemaema ge di be di
abelwa matlalo a mabotse a go fapana. Ka ge di be di tletSe kudu ka mosate, gwa ba le
letlalo leo le ilego la wa la gatakwa ke diphoofolo. Phiri ka gore e be e sa SomiSane le
batho ebile e sa hlomphe kgosi, ya tsoga mosegare ya ya mosate morago ga diphoofolo
ka moka. E rile ge e fihla ya hwetSa kgosi e swabisitSwe ke maitshwaro a yona a go se
hlomphe pitSo. Ka ge kgosi tau a be a befetSwe ebile a tenegile, a se nyakele phiri letlalo
le leswa, gomme a mo fa letlalo leo le bego le gatakilwe ke diphoofolo tSe dingwe ge
di be di baka matlalo. Letlalo leo le be le SilafetSe ebile le nkga. Ke ka fao le ga bjale
phiri e nago le letlalo la mebala ya go hlakahlakana la go nkga.

Go tSwa go mehlala ye e filwego ya dinonwane, barutwana ba tla ithuta gore ge ba Soma
mmogo le ba bangwe ba ka kgona go fihlelela dilo tSe dibotse. Ka go realo, phihlelelo
ya mabokgoni a boSomiSanemmogo e tla ba aga gore e be batho bao ba tSwelelago

bophelong. Ka go ba le kamano le ba bangwe ba tla ithuta le gona go fihlelela tSe dintsi
go ya ka dinyakwa tSa mabokgoni a ngwagakgolo wa 21.

Dinonwane di hlohleletsa mabokgoni a boikgopolelo le boikahlolelo

Mabokgoni a boikgopolelo le boikahlolelo a fa barutwana bokgoni bja go sekaseka le
go lekola bohlatse go maemo a go fapana ao a ka hlohleletSwago ke dingangiSano,
ditumelo, le mabaka a mangwe a go se tlwaelege, ka tsela ya moswananosi le bokgoni
bjo bo tseneletSego. Morutwana ge a na le mabokgoni a o tla kgona go sekaseka bohlatse
le tshedimoSo, go lemoga ditlhlohlo, go botSiSa dipot§iSo mo go nyakegago, go ba le
kgetho ya maleba, go tsenela dingangiSano le go kweSiSa mararankodi a bophelo
(Leming, 2019).

Mohlala wa 1: Go nonwane ya ‘MatheetSabohle o swenyegile” Makopo (1993), re kwa
ka ga mokgalabje le morwa bao ba bego ba hloka boitshepho bophelong, fao ba ilego
ba re ge ba sepela ba etetSa lekaba la bona ba tSama ba eletSwa ka tsela yeo ba
swanetSego go le Somisa ka gona. Ba bangwe batho ba be ba re go namele motho o tee
godimo ga lona, ka go le lengwe gwa thwe ngwana a ka se namele mokgalabje a sepela
ka dinao. Mola mokgalabje a nametSe ba bangwe ba re ba namele ka bobedi bja bona
ka gore lekaba ga le lape, mola ba nametSe ba a solwa ka la gore ba sehlogo ka ge ba
imela lekaba.

MolaetSa wa nonwane ye ke go hlohleletSa batho go ba le boitshepo gore ba kgone go
ikgopolela le go ikarabela mabakeng ka moka a bophelo bja bona. Batho le ge ba ka
fiwa dikeletSo ke batho ba bangwe, efela sa bohlokwa ke go kgona go itSeela diphetho
le go ba batho ba go hlomphega bophelong go ya ka dinyakwa tSa mabokgoni a
ngwagakgolo wa 21.

Mohlala wa 2. Nonwane ya ‘Bohlale bja tShwene’ Makopo (1993), e re botSa ka bohlale
bja tShwene ge e rile go kwa kwena e re e nyaka go ja sebete sa yona mola di le garegare
ga bodiba, wa botSa kwena gore o tlogetSe sebete mohlareng wo di bego di dutSe go
wona. Kwena e ile ya gapeletSega go buSetSa tShwene ka ntle ga noka gore e ye go tSea
sebete, ya ba e le ge tShwene e phologile.

Mohuta wo wa nonwane o hlohleletSa batho gore ba kgone go SomiSa mabjoko ka
lebelwana, kudu ge ba itemogela mathata gore ba kgone go ikahlolela le go itherela
mathata ka bonako.

Dinonwane di hlohleletsa mabokgoni a bohlami

Mabokgoni a bohlami ke mabokgoni ao a bonwago ge motho a laetSa manka ao a
tseneletSego a go kgona go hlola dikgopolo tSe difsa tSa go tliSa diphetogo bophelong.
Barutwana gore ba be le mabokgoni a bohlami, go lebeletSwe gore ba kgone go ba le

kgetho bophelong, go tla ka ditharollo tSa mathata, go naganiSiSa ka ga maemo a
bophelo, go tla ka tsebo yeo e sa tlwaelegago, go amogela diphetogo tSeo di tlago le
mabaka, go kgona go nyalantSha dilo tSe di fetilego le tSe difsa, le go tseba go aga go
tloga go mathata ao ba itemogelago ona (Pockrial, 2020).

Mohlala wa 1: Nonwane ya ‘Motho wa borekhu: Maledu (2006). Yona ¢ bolela ka
diphoofolo tSeo di rilego go epa sediba tSa lemoga gore go na le lehodu la meetse.
Diphoofolo di ile tSa Sielana go hlokomela sediba eup3a di sa tSwelele ka ge lehodu le
be le di fekeetSa ka dilwana tSeo di di ratago kudu bjalo ka dijo, le tSe dingwe. Phukubje
ka monagano wa lephefo ya eletSa diphoofolo gore go bopse motho ka borekhu. Ke
nnete motho a bopSa a bewa kgauswi ga sediba. Mmutla wa etela sediba go yo utswa
meetse, ge o fihla wa makatSwa ke go bona motho a eme sedibeng, wa leka go Iwa le
motho. Ge o le gare o betha motho wa mamarela ka maoto le matsogo, gomme
diphoofolo tSa o humana o gakanegile fao mothong wa borekhu, tSa rera go o bolaya.

Mohlala wa 2: Nonwane ya ‘Khudu le setontolo” Maledu (2006) e bolela ka bohlale
bjo khudu e ilego ya bo laetS8a ge diphoofolo di be di Sitwa go swara leina la
mohlaretsoko woo leina la wona le bego le humanwa go mokgalabje yo a bego a dula
mose wa noka. Ka go bona bothata bjoo, khudu ya tla ka leano la go hlama le go lokela
setontolo ka gare ga legapi la yona. E ile ya tshela noka go yo botSisa ka ga leina la
mohlare wola o paletSego diphoofolo ka bontsi. Mokgalabje o rile ge a bolela leina la
mohlare wo 0 bego o botSiswa, khudu a gatisa leina leo ka setontolo gomme ge a boetSe
morago a raloka setontolo sela go botsa diphoofolo ka ga leina la mohlare woo. Khudu
e ile ya ba mofenyi le mohlomphegi go diphoofolo ka moka ka ge e ile ya SomiSa bohlale
bja yona bja bohlami go rarolla bothata bjo bo bego bo aparetSe leSoka. Nonwane ye e
laetSa ka tsela yeo batho ba swanetSego go ba le bohlami ka gona gore ba kgone go
rarolla mathata ao ba kopanago le ona bophelong. Bohlale bja khudu bo tla hlohleletsa
barutwana go bona bohlokwa bja bohlami le ka tsela yeo bo nolofatSago le go bea motho
maemong a makaone a bophelo ge a bapetSwa le ba bangwe.

Dinonwane di fa dikarabo ka ga dimaka tsa bophelo

Go na le dipotsiSo tSeo batho ba felago ba ipotSiSa tSona ka ga dilo goba ditiragalo tSeo
di bago gona bophelong. Ka nako ye ntsi batho ba Sitwa go hwetSa dikarabo tSa tSona
ka ge di gakantSha batho ka bontsi. Dinonwane tSe dingwe di na le tsela ya go thusa
batho ka go tla ka tshedimoSo yeo e fetSago e gapeletSa batho go dumela tSeo di
bolelwago ka ge e le tSona dinonwane fela tSa go ba mothopo wa tshedimosSo ka
lehlakoreng leo (Department of Basic Education, 2011). Mohuta wa dinonwane tSeo di
humanwago go maemo a ke dinonwanekakanyotlhaloso. Mohlala wa dinonwane tse ke
tSeo di fago dikarabo mabapi le diemo tSe di fapanego bophelong, bjalo ka gore lehu le

hlotSwe ke eng, legodimo le lefase di tlile bjang, mmala wa phiri, go hloka mosela ga
pela, le tSe dingwe.

Mohlala wa karolwana ye o tSwa go nonwane ya ‘Ngwanammaleobu’ Masola (1988),
fao badimo ba ilego ba bitsa leobu le kgetwane go ya bathong ka melaetSa ya go fapana
ka ge le bona ba be ba gakanegile. Taba e bile gore yo a fihlago pele go tla Soma
molaetSa wa gagwe. Leobu la rwala molaetSa wa go re batho ga ba sa hlokofala mola
wa kgetwane molaetSa e bile wa go re batho ba tla hlokofala. Leobu la tSama le eja
dikhunkhwane mo tseleng, mola kgetwane e kitimile ka lebelo ka molaetSa wa go se
kgahle batho, gomme gwa Soma wona molao woo wa kgetwane. Ke ka fao le lehono
batho ba tlogago lefaseng ka go hlokofala, mola leobu lona le filwe kotlo ya gore le tla
sepela ka go nanya bophelo ka moka ka gore le sa romege. Ka nonwane ye, barutwana
ba tla kgona go ba le dikarabo go t§wa mahlakoreng a mabedi. La mathomo ke la gore
go tlile bjang gore lehu le be gona; la bobedi ke la mabapi le go nanya ga leobu.

Mehuta ye ya dinonwane ge e Somi§wa phapoSing bjalo ka ditSweletSwa e hlohleletSa
barutwana gore ba be le boikgopolelo go dilo tSeo ba ratago go hwetsSa dikarabo ka ga
tSona.

Dinonwane di hlohleletsa maitshwaro a mabotse

Dinonwane ke ditheo tSa go lekola botse goba bobe setShabeng. Ke melao ya setSo yeo
batho ba setShaba se se itSego ba phelago ka tlase ga yona go tloga bonnyaneng go fihla
botSofading. Di romela melaetSa le go fetiSetSa tsebo go tloga molokong wo mongwe
go ya go wo mongwe (Hamral, 2017). Dinonwane di godiSa semelo ka go bopa
maitshwaro a motho. Di na le maatla a go fetola kgopolo le mahlakore a mangwe a
bophelo bja motho, gammogo le a setShaba ka kakaretSo (Priwan, 2010). Dinonwane di
tletSe ka moya wa thuto, kudu go lebeletS§we kgodiSo ya bana ba bannyane. Ga go na
nonwane yeo go yona go se nago seka sa thuto, Go na le dinonwane tSeo di bjalago
moya wo mobotse wa maitshwaro bathong. TSona di gatelela taba ya maikutlo le dikotlo
tSa go se obamele melao. Di kgona go laetSa gore maitshwaro a mabotse a na le dipoelo
tSe dibotse mola a makgwakgwa a fiwa kotlo. Paul (1992) o hlalosa gore dinonwane ge
di anegwa di bontSha gore mediro ye mebotse e a putsa mola ye mebe e lefa ka kotlo.
Di kgona go sola maitshwaro a go se tshephagale, bojato le bobodu.

Mohlala wa 1: ‘Mohlare wa Mokadiathola’ : Makopo (1993). Mokgalabje
Mokadiathola o be a beile molao wa lapa la gagwe gore go se ke gwa lewa dienywa tSa
mohlaretsoko wo o bego o metSe mo pele ga sefero sa motse wa gagwe. Basadi ba
gagwe ba rile go lemoga gore ga a gona mo motseng ba utswa dienywa tSeo ka ge di be
di dumisa kudu gomme ba hlokofala le bana ka moka. Mogogonope o ile wa latelela
Mokadiathola moo a bego a le gona go yo mmegela ka bothata bja lapa la gagwe.
Mokadiathola o ile a kitimela gae, ge a fihla a kga thupana ya mohlare woo a e sehla a

Journal for Language Teaching | ljenali Yekufundzisa Lulwimi | Tydskrif vir Taalonderrig

elSSN: 2958-9320

https://www.journals.ac.zaljlt


https://www.journals.ac.za/jlt

Maledu 13 of 18

ba betha ka yona gomme ba phafoga ba boela bophelong. Nonwane ye e ruta barutwana
gore ba hlomphe melao ge e beilwe, e ka ba ya batswadi, ya sekolo, ya setShaba goba
ya moSomong mohla ba gotSe ka gore ba ka itemogela mathata ka lebaka la go se
obamele melao. Dinyakwa t§a mabokgoni a ngwagakgolo wa 21 ke gore batho ba phele
ka tlase ga molao gore naga e be le tSwelopele.

Mohlala wa 2: Nonwane ya Masilo le Masilwane: Masola (1988), e re lactSa ka ga
bana ba motho bao ba tSwelego lesolo la go yo nyaka dijo ka ge ba be ba aparetSwe ke
tShego. Masilo a re go lemoga gore ngwanabo Masilwane o boile le mohlape wa
dikgomo mola yena a kadietsa diatla, a tlelwa ke lehufa gomme a bolaya Masilwane a
mo lahlela ka sedibeng. MpSanyana ya MaSilwane ya yo begela tatago bona gae. Tatago
bona o ile a kwa pelo bohloko, a rapa banna gore ba bolaye Masilo go lefeletsa lehu la
Masilwane.

Ka nonwane ye go kgalwa lehufa le bopelompe bjo bo bago gona bathong ge ba lemoga
gore ba bangwe ba na le diphihlelelo tSe dibotse. Nonwane ye e bontSha barutwana ka
ga kotsi ya go ba le lehufa le maitshwaro a go se amogelege setShabeng. Ba rutwa gape
gore ba itswalanye le batho bao ba tSwelelago bophelong ka moya wo mobotse gore ba
kgone go ithuta tSe dintSi go tSwa go bona.

Dinonwane di ruta ka ga tikologo le tswalano ya dilo

Tikologo ke seka sa bohlokwa sa bophelo. Batho ba swanetSe go ikamanya le tikologo
ya bona gore ba ithute tSe dintSi go tSwa go yona, ke ka fao go lego bohlokwa gore thuto
ya bana e nyalelane le lefelo la bona gore kwesiSo ya bona e matlafale ge ba le
phapos$ing. Barutwana ge ba le phapoSing ba swanetSe go fiwa ditSweletSwa tSeo di
bolelago le bona le maitemogelo a bona a bophelo, go etSa dinonwane. Ka go realo
kwesiSo ya bona e tla ba ya lebelwana ka ge ba tla be ba sa makatSwe ke selo go
ditSweletSwa tSeo ba di fiwago nakong ya kabothuto (Maruma & Molotja, 2018).
Dinonwane ga di lebelele thuto ya polelo fela, eupsa di tshelela le go dikarolo tSe
dingwe tSa thuto. Hamral (2017), o re dinonwane di na le thuto ya botaki le ya mahlale,
ka go realo di na le motheo wa thutomahlale ebile di kgona le go tshelela go mafapha a
mangwe a thuto.

Go nonwane ya ‘Kolobe e gana go tsena sethopeng’ Ratau (1991), go kwagala mosadi
aile a re a swiela lapa a topa Seleng, gomme a reka kolobe. Kolobe ya gana go tsena ka
sethopeng, a botSa mpsa gore e lome kolobe gore e kgone go tsena ka sethopeng, le
yona ya gana. A bitSa patla gore e bethe mpsa, le yona ya gana. A bitSa mollo gore o
fiSe patla, le wona wa gana. A bitSa meetse gore a time mollo, le wona a gana gomme
a laela kgomo go nwa meetse ale, le yona ya gana. Go ile gwa bitSwa letswa gore le
kgame kgomo, ge letswa le gana gwa bitSwa legotlo leo le lona le rilego go gana gwa
nyakwa katse gore e hlorise legotlo, gomme katse ya kgopela go fiwa maswi.

Dilo ka moka tSeo di lego nonwaneng ye di na le ka tsela yeo di tswalanago ka gona mo
bophelong, go etSa ge go tsebega gore meetse a tima mollo goba katse le legotlo ke
manaba. Ka go realo, barutwana kantle le go ithuta tatelano ya ditaba, ba fihlelela gape
le thuto ka ga tikologo le tswalano ya dilo tSeo ba di tsebago. Ka mehla ge motho a
nagana ka katse, monaganong wa gagwe go kgabola maswi goba legotlo. Gwa ba bjalo
le go mollo le patla ka ge patla e tsebega ka go swa gabonolo ge e le mollong. Mohuta
WwO0 wa nonwane o ruta bana gore ditaba di abja ka tatelano ya maleba le gona ka
nyalelano ya dikgopolo.

7. Dikutollo

e Dinonwane ke ditSweletSwa tSa maleba go ka diriSwa thutong ya mabokgoni a
ngwagakgolo wa 21.

e Bontsi bja dinonwane bo kgona go akaret$a mabokgoni a go feta a matee.

e Dinonwane di itaeditSe go kgatha tema kgodiSong ya maitshwaro a go
amogelega setShabeng.

8. Dikakanyo

e Dipukukgakollo tSa barutwana di swanetSe go tSweletSa dinonwane bjalo ka
ditSweletsSwa tSa go thekga thuto le kwesSiSo ya barutwana ka ge ba kgona go
ikamanya le diteng tSa dinonwane go phala dikanegelo tSa mafase a mangwe
le ditSo tSa batho ba maleme a Sele.

e Batswadi le bagolo ka malapeng ba swanetSe go kgonthiSiSa gore barutwana
ba anegelwa dinonwane nakong ye ntsSi ge ba le gae gore ba be le motheo wa
polelo wo o tlago go ba lokisetSa go ba baithuti ba bakaone le badudi ba naga
ba go ba le mabokgoni a maemo a godimo a polelo go ya ka dinyakwa tSa
ngwagakgolo wa 21.

e Bahlami ba lenaneothuto ba swanetSe go kgonthisisa gore dinonwane di
akaretSwa go mefato ka go fapana ga yona.

e Mohutangwalo wa dinonwane o swanetSe go phatlalat§wa le dikolo, o rutwe le
go elwa bjalo ka mehutangwalo ye mengwe.

9. Mafetso

Dinonwane bjalo ka mohuta wa dikanegelotShaba, di bile gona bophelong bja motho ka
bokgale bja tekanyo ya go ba gona ga motho lefaseng. Dinonwane le ge di Somiswa
mabakeng a mantsi go tlosa bodutu, efela di na le thuto yeo e tseneletSego go godisa

bophelo bja batho bao ba di hloletSwego. NyakiSiSong ye, dinonwane di arotSwe ka
mafapa a Supa go ya ka mehola ya tSona thutong ya Sepedi go elana le mabokgoni a
ngwagakgolo wa 21. Go utollot§we mehola ye Supa ya dinonwane go godiSa mabokgoni
a go ithuta a ngwagakgolo wa 21, e lego; go ruta mabokgoni a polelo, go aga mabokgoni
a boSomimmogo, go hlohleletSsa mabokgoni a boikgopolelo le boikahlolelo, go
hlohleletsa mabokgoni a bohlami, go hlohleletSa maitshwaro a mabotse, le go ruta ka
ga tikologo le tswalano ya dilo.

